
                                                                              TWT_BAM_274 (ProsperID_718) Script Page 1 

 

Le mot du jour                                                     05TU 2013                                                           TWT   Bambara Script 2018 
 

TRANS WORLD RADIO 

LE MOT DU JOUR 

BI KUMA BE MIN KAN 

Original title: prosper 

Script ID: 718 

Title: Yiriwali wala nafolo ko 

Broadcasting: 274 

Kalanfa Doug Schroeder 

 

An ka jεmukan lamεnbaa, an ka foli bε i ye. Ne dusukun falen don nisɔndiya la, ka 

i lasɔrɔ an ka kalan in waati la, o min bε kε k‟a ɲεsin Ala ka kuma ma. Bi, kumakan 

min bεna ta k‟o kε an ka kalan kun ye, o bε wele ko Nafolo ko. 

alako kalan suguyaw ka ca an ka bi tilew la, diɲε fan bεε fε. Don o don, jεkuluw bε 

caya ka taa a fε Ameriki jamana in kɔnɔ, k‟a masɔrɔ dinε jεkuluw bε bɔ jamana 

wεrεw la, ka don an ka jamana kɔnɔ. Misiriw bε o la, Egilisiw fana bε o la.  Fεn 

caman labεnnen don an ka jamanaw sirakunw na, wa e min b‟a la ka an lamεn nin 

waati la, ka εndi jamana la, ani Sini jamana la, ani Farafinna jamanaw la, ani diɲε 

fan bεε la, i k‟a dɔn k‟a fɔ ko an ka jεmukan in bε lasera kan tan ni wɔɔrɔ de la 

(16). O kosɔn, ne bε barika da Ala ye kosεbε, k‟a sababu kε mɔgɔ caman bε na 

Yesu Krisita ma, k‟a dɔn u ka Kisibaa ye.   

Tuma dɔ, ne bε miiri ko n‟a fɔra i ye ko dannabaa nkalontigεlaw ka ca, ko egilisi 

caman bε yen minnu tε tiɲε kan, o kuma bε i kabakoya. Ko kelen bε yen min bε 

mɔgɔw dabali ban kosεbε, o de ye nin ye ko, egilisi caman bε yen minnu bε u yεrε 

jate i ko Yesu nɔfε mɔgɔw. U bε dannabaa tɔgɔ da u yεrεw la. Tuma dɔ, u bε 

Krisita tɔgɔ da u ka jεkulu tɔgɔ la i n‟a fɔ Krisita dɔnbaaw, o n‟a ɲɔgɔnnaw. U bε 

kalan minnu di mɔgɔw ma, u bε o kalanw jate kalan sεbεmanw ye, wa u dalen b‟a 

la fana ko olu ye Krisita ka mɔgɔw de ye tigi tigi. Nka, walisa ka se k‟a dɔn ni u ye 

nkalontigεlaw wala tiɲεfɔlaw de ye, i dan ye ka u ɲininka dɔrɔn nin cogo la: “aw 

dalen b‟a la ko Yesu ye jɔn ye?” Sisan, ni mɔgɔ dɔ ye waati caman ta, ka to ka siga 

siga o jaabi dili la, k‟a sɔrɔ ka na a fɔ ko : « Ayiwa, ne kɔni fε, mɔgɔ ɲuman ba dɔ 

don ! Ala ka kira ba dɔ don. An bε miiri ko an bε se ka kalan caman sɔrɔ ka bɔ a fε, 

ani an bε miiri ko Ala Denkε don. » I m‟a ye wa, tuma dɔ, u bεna o tɔgɔ in de fɔ. 

Misaliya bolo ma, „Temoins de Jehovah” mɔgɔw fana bε o tɔgɔ in de fɔ, ka tila ko 

o kuma b‟a jira ko o kɔrɔ ye ko mεlεkε min bε fo sanfε sanfε, mεlεkεw la mεlεkε 

ɲuman don. Ala ka ciden dɔ don. Wa o tuma la, ni b‟a la ka u lamεn ka taa a fε, i 

bεna a jate minε k‟a dɔn ko u banlen don Yesu ka Alamaya ma. ɲinikali nɔgɔman 

ye nin de ye ko : "Yala Yesu Krisita ye Ala sεbε de ye wa ? » Wa ni u ye i jaabi k‟a 

fɔ ko «ayi », o kɔrɔ ye ko dannabaaw tε. Hali o ye kuma minnu bεε fɔ wo, u bε 

kalan minnu bεε di mɔgɔw ma mεlεkεw ko la o, ani fεn wεrεw ko la o, o bεε ye fu 

ye. Nafa tε o la, sabu ni u banna ko Yesu Krisita ko tε tiɲε ye, u ma kε dannabaaw 

ye.  

Sisan, sababu ba min b‟a jira ko dannabaa dalen don a la ko Yesu Krisita ye Ala 

Denkε ye, ko ni Fa bɔra yen, ko Yesu Krisita de ye filanan ye, ka Ni Senu gan o la. 

Yesu Krisita de ye Ala sεbε ye. An Kisibaa don. A nana dugukolo kan ka tɔɔrɔ i 

kosɔn ani ka sa i nɔ la, wa a ka gengenjiri barika la, a ye i ka jurumu juru sara. Wa 

a ka sukunuli barika la, i y‟a dɔn ko Fa Ala min bε sankolo la, ko ale sɔnna ka an ka 

jurumu juru sara ani ko sisan, a bε i jate i ko mɔgɔ min kora a Denkε Yesu Krisita 

joli la ani ko yafa kεra i ma, ani fana ko i kεra ɲεnamaya banbali tiɲεtaabaa ye. 

Sisan, nin de ye Kibaru duman yεrε yεrε ye. Nka ka tiɲε fɔ, nkalon kuma caman de 

b‟a la ka fɔ an ka nin diɲε in kɔnɔ bi, u bε mɔgɔw lafili.  

Nkalon tigεlaw la, dɔw bε yen, olu bε wele ko „evangile de la prospérité”. O 

mɔgɔw ka kalan sirilen bε ko dannabaa ka kan ka kε waritigi ye. Olu ka kibaru 

duman sinsinlen don sɔrɔ ko de kan. Ka tiɲε fɔ, ni ne bε „jabaranin‟ wala 

televisiyɔn lajεra, wala ni ne bε arajo lamεnna, ni ne ye o mɔgɔw ye u b‟a la k‟a fɔ 

ko « Ala b‟a fε i ka kε nafolotigi‟ ye, o kuma in bε ne dusu kasi haali. Ayiwa, k‟a 

daminε, olu bε o dɔn cogo di ? An k‟a daminε k‟a fɔ ko Kitabu ma o fɔ. Kitabu tε 

an kalan o la. Tiɲε don, Ala b‟a fε an ka kε dubadenw ye. Olu bε taa verise dɔw 

yala. I k‟a to ne ka u ka verise dɔw fɔ i ye, o bε min ta ka caya. O bε sɔrɔ Layidu 

kɔrɔ la. O bε sɔrɔ Duterenɔmε sura 8 la, a verise 17 ani 18 la. I bε o yɔrɔ dɔn cɔ. Ne 

bε o yɔrɔ kalan i ye, e min ka kitabu tε i bolo kɔrɔ nin waati la. Verise 17:  

«  I yεrε kɔlɔsi, i kana fɔ i kɔnɔ ko i yεrε fanga ni i bolo barika y’a to i ka nin 

nafoloba sɔrɔ. » 

Verise 18: “I hakili ka to Matigi i ka Ala la ko ale de bε nafolo sɔrɔli fanga di i 

ma, walisa a y’a kali ka layidu min ta i bεnbaw ye, a ka o sinsin. A bε ten 

halili.” 

I ka kan min faamu nin yɔrɔ la, o de ye nin ye ko Ala b‟a fε ko i ka kε nafotigi ye 

ka kεɲε ni a ka layidu kuma ye. Nafoloba, o kuma ma fɔ Layidu kura kɔnɔ. Yala i 

bε o dɔn wa ? Nafoloba o ye kuma min ye, o bε sɔrɔ Layidu kɔrɔ de la. Wa a bε 

sɔrɔ yɔrɔ kelenpe min na fana, o ye Layidu kɔrɔ ye. Wa a fɔra o yɔrɔ min na fana 

n‟o ye Duteronɔme yɔrɔ ye, ani yɔrɔ wεrεw la, o kuma bε ɲεsin tuma bεε layidu 

kuma de ma. Ala b‟a fε i ka kε nafolobatigi ye ka kεɲε ni a ka layidu de ye. A b‟a 

fε i ka jεɲɔgɔnya sεbε de sɔrɔ ni ale ye, jεɲɔgɔnya min n‟a ka bon, ni kun b‟a la.   

Sisan ni i b‟a fε ka baara kε nafolotigiya miirili la, ani ni i b‟a fε ka nafoloko kuma 

fɔ, ani sɔrɔ kow, i bε se ka o fana fara a kan. O bε se ka sɔrɔ nin kuma kɔnɔ, nka a 

kun ba tε o ye. A kun ba, o ɲεsinlen don layidu ko de ma. A kun ba filε nin ye ko 

Ala ko: « i ye ne ka siya ye ani Ala ka siya b‟a fɔ ko i ye anw ka Ala ye.‟ Sisan, ni i 

taara ɲε ka dɔ wεrε fara o kan ani k‟a daminε ka to ka yiriwali kuma fɔ, o la, i na 

verise dɔ wεrεw fara o kan. I ka Luka 6:38 lajε. I m‟a ye wa, i bε se ka verise 

caman lajε min b‟a fɔ ko Ala b‟a fε ka bεε kε nafolotigiw ye. Ayiwa, n‟a kεra k‟a fɔ 

ko a tun bε o cogo de la, mɔgɔ minnu bε Egilisi la don, olu tun n‟a faamu ko minnu 

bεε kεra dannabaaw ye, ko olu bεε tε nafolotigiw ye. Haha ! haha ! O kuma tun ka 

kan ka faamu kosεbε. O kosɔn, o kuma kɔrɔ ka kan ka kε dɔ wεrε de ye, n‟o tε, 

nafolo ko kɔni tε. I bε se ka Yuhana 10:10 lajε.  

Sisan, verise kelen bε yen min ka di ne ye kosεbε, ne bε miiri ko Ala b‟a fε ka a ka 

kanuya jira i ta fan fε. A ko an ye ale kɔrɔbɔ k‟a filε. O bε sɔrɔ Malaki 3:10 la. A 

y‟a fɔ ko: « A’ ye na ni jaka dafalen ye k’a bila nafolo mara yɔrɔ la walisa 

dumunifεn ka sɔrɔ ne ka so kɔnɔ. Aw ka ne kɔrɔbɔ k’a filε ni ne tεna sankolo 

finεtiriw dayεlε aw ye ka duba dama dɔnbali lajigini aw kan fo u bεε mara 

yɔrɔ tε sɔrɔ. » Nka i m‟a to ne ka i dεmε k‟a masɔrɔ i ma tilen i ka jaga bɔli la ne 

Matigi ta fan fε. I tε sɔn ka nilifεn nafaman di ne ma, nilifεn barikaman wa i tε 

kantigi ye o ko ta fan fε. Sani i ka o kε, i bε ne ta sonya, ka ne ta ta i yεrε bolo. I bε 

o ta ka baara kε i yεrε ye sani i ka o di ka Matigi ka baara kε. O la don, i ka Malaki 

3:10 lajε, fεn caman bε yen.   

Ne bε miiri ko ni i y‟a daminε ka miiri tuma min o kumaw kɔrɔ la, i ka kan ka 

kuma nafolo ko la. Kɔlɔsi y‟a jira k‟a fɔ ko Ameriki jamana la, ko nafolo bε yen, 

nka nafolo sugu min don, o bε fɔ i ye nin yɔrɔ in na. Ne bε misaliya dɔ di i ma. O 

bε ɲεsin pankurun de ma, n‟o bε wele ko awiyɔn. Mɔgɔ dɔw ye pankurun tigi dama 

dɔw ɲininka. Wa u y‟a faamu u ka jaabi fε, ko pankuru bε mɔgɔ o mɔgɔ bolo, ko a 

tigilamɔgɔ bε se ka dolari wari miliyɔn kɔnɔtɔn ani waa binaani ɲɔgɔnna sɔrɔ san 

kɔnɔ.  Sisan, a bε caya n‟o ye. U y‟a fɔ fana ko pankurun wεrεw bε yen minnu ka 

baara bε se ka dolari miliyɔn bi segin ni kɔnɔtɔn ani waa bi wɔɔrɔ ladon, o ye 

pankuru kelen ta ye. O waritigiw si sanga ye san bi duuru ni wolonfla. O tilan bεε 

ye cεw de ye. Wa o fan baa bεε bε sɔrɔ Ameriki jamana de la. O bε ko ba min kε ka 

caya, o de ye ka to ka taama taama jamanaw ni ɲɔgɔn cε, ka u ka dɔnko ni u ka 

seko falen falen ɲɔgɔn na. A di u ye ka to ka taa kungow kɔnɔ ka sogow ja ta. A ka 

di u ye ka to ka taa dugu dɔ la min bε wele ko Machu Picchu. Ka to ka yaala ka taa 

kεnεmanaw la, o ka di u ye. 

Yɔrɔ min ni bin kεnε ka ca yen, ni o yɔrɔ bεε ye bi kεnε ye, o yɔrɔw de ka di u ye. 

O yɔrɔ sugu ko ka bon u ma kosεbε. U bε se ka dolari waa bi kɔnɔtɔn ni segi don o 

ko da fε, u ka wayasi la. U ka teli ka o taama suguw de labεn. Ni u taara u ka 

taamaw la, u bε da so minnu kɔnɔ, u bε kalan minnu lamεn ani u bε taa ɲεnajε yɔrɔ 

minnu la, u bε se ka dolari waa kεmε ni bi naani ni mugan ni naani ɲɔgɔn don o 

kow da fε. Tuma dɔ, i yεrε n‟a miiri k‟a fɔ ko nin bεε wa! (hahaha). U yεrε ye tɔgɔ 

da u yεrε la ko “diɲε bεε ka mɔgɔw”. O ka di u ye. I ma a ye wa, u b‟a fε ka kε 

jamana bεε ka mɔgɔ ye. U bε dεmε kε yɔrɔ bεε. I ma a ye wa, u bε u yεrε ka baara 

de la. I b‟a dɔn ko u caman bε yen minnu tε ci kε u yεrε tɔgɔ la wa ? Ni ci dɔ bilara 

u ma dɔrɔn, mɔgɔw bε u bolo minnu bε sara ka o cilaw kε. Ka taa nisɔngɔ sara wo, 

ka taa fakitiri sara wo, hali ka taa wari ta banki la o, mɔgɔw de bε u bolo ka o 

baaraw bεε kε. Wa u bε wari caman de ta ka to ka fεn kɔrɔ maralenw de san, fεn 

minnu bε mɔgɔw ɲεnajε. Ne bε miiri cε dɔ ma, min bε Lasi Vegasi, n‟a tɔgɔ ko 

Steve Wynn. Ale ka baara don. Magasan belebele de bε u bolo, ka to ka o ɲεnajε 

fεnw mara yen. U bε se ka dolari miliyɔn kelen don o ko da fε san kɔnɔ.   

Ayiwa, an ka ta fan wεrε fε. Kunafoni sεbε dɔ bε ne bolo sisan. U ye jate minε dɔ 

kε k‟a ɲεsin fantanw ma. I m‟a ye wa, waati min dira ne ma, o tε bɔli kε. Ne tεna se 

ka o kow bεε wala wala. Nka i k‟a dɔn k‟a fɔ ko u ye ɲinili min kε, a jirala k‟a fɔ ko 

n‟i ye ameriki fantan gaw kεmε sarada, binaani ni wɔɔrɔ bε yen minnu ka fantanya 

ka jugu nka o n‟a ta bεε, olu sera ka duw san u yεrεw tɔgɔ la. Biwonlowula ni 

wɔɔrɔ bε yen minnu ye kilimatizεri don u ka so. Ameriki faantan, o ka yɔrɔ fεεrεlen 

don ka tεmεn Pari, Londre,Vienne ani Athènes dugumɔgɔw kan, o minnu yεrε tε 

jate faantanw ye. U ye kalan dafalen dɔ kε k‟a ɲεsin o ko ma. K‟a sɔrɔ gaw bεε 

minnu bε sɔrɔ Ameriki jamana la, olu kεmε kεmε saradali la, i bε biwolonwula ni 

duuru sɔrɔ, mobile bε minnu fε. Sisan, an bε se ka taa ɲε tun k‟a fɔ ko kalan dɔ y‟a 



                                                                              TWT_BAM_274 (ProsperID_718) Script Page 6 

 

Le mot du jour                                                     05TU 2013                                                           TWT   Bambara Script 2018 
 

jira ko hali ni mɔgɔ kεra faantan ye cogo o cogo ameriki jamana la, ko ni a tigi kεra 

mɔgɔ tilennen ye ani baara kεla sεbε ye, ko a bε se ka bɔ a ka fantanya in kɔnɔ. O 

mɔgɔw de ka ca minnu ye telefɔniw san u yεrε ye, ani televisiyɔnw o n‟a 

ɲɔngɔnnaw. Ne bε miiri ko an ka kalan kun ba de ye nin ye ko Ala ma nafolo 

layidu ta i ye dɔrɔn k‟a sababu kε ko i kεra Krisita ta ye. A bε se k‟a latigε ka i sɔn 

nafolo la, wa ni a ye o kε, i ka kan ka a waleɲumadɔn ani ka o nafolo in ta ka baara 

kε min bε nɔɔrɔ da Ala tɔgɔ kan.   

Ala b‟a fε ko i ka i ka nafolo ta ka a ka kuma jεnsεn diɲε fan bεε fε. A b‟a fε ka 

duba i ye. A b‟a fε ko i ka i jigi da a kan, nka i kana i jigi da nafolo kan, wala i ka 

sɔrɔ kan. I kana o fεnw kε i n‟a fɔ ala bisigi dɔw. I ka baara kε Ala sεbε ye. I kana 

saliya Ala ka baara la. I jijalen ka to tuma bεε. I ka kε tilennen ye, ka kε tiɲε kan. I 

bεna min sɔrɔ o kɔfε, o de ye nin ye ko Ala na duba i ye. Ala bεna duba de 

ɲεnatɔmɔ i ye. I ka da Ala la su ani tile. O tε nafolo sɔrɔ sira ye. Sira min don, ka 

baara kε Ala ye walisa ka se ka ɲεnamaya banbali sɔrɔ, o don.  

O jigiya kuma in de bεna dan sigi an ka bi waajuli la. An ka kalan bεna kun cε yan. 

O la, ni ɲininkali bε mɔgɔ min fε, i kana siga an weleli la. Anw nisɔndiyalen de 

bεna i lamεn ani ka i demε o kow faamuyali la. I kana ɲinε ko Ala ka kuma 

lamεnni, o ka ɲi kosεbε ; nka k‟a bila baara la, o de ɲɔgɔn tε. I ni ce i ka lamεnni 

ɲuman kosɔn. K‟an bεn don wεrε! Ala ka duba i ye!  


